
[᭘ 8B]

᭘

ᬳᬫ᭄ᬧᭂᬂᬫᬦᬄᬩᬶᬗᬸᬂ᭞ᬫᬢᬮ᭄ᬬᬢᬂᬩᬸᬢ᭞ᬢᭀᬓ᭄ᬭᬡᬢᬓᬸᬢᬍᬫᬕ᭄ᬤᬶ᭞ᬮᬶᬯᬢ᭄ᬳᬶᬩᬸᬓ᭄᭞ᬗ᭄ᬦᭂᬳᬂᬕᬸᬲ᭄ᬢᬶᬦᬾᬳᬶᬮᬂ᭟ᬉᬘᬧᬂᬦᬾᬭᬶᬂᬧᬬᬚ᭄ᬜᬦ᭄᭞ᬧᬸᬱ᭄ᬧᬲᬵᬫ᭄ᬧᬸᬦ᭄ᬫᬸᬗ᭄ᬕᬄᬲᬫᬶ᭞ᬧᬥᬫᬗᬾᬮᬶᬗᬶ᭠

ᬦ᭄ᬢᭀᬗᭀᬲ᭄᭞ᬩᬓᬸᬃᬲᬫᬶᬗᭀᬜᬂᬩ᭄ᬘᬶᬓ᭄᭞ᬧᬸᬱ᭄ᬧᬦᬾᬗᬮᬶᬓᬮᬶᬓ᭄᭞ᬫᬲᬯᬂᬫᬶᬭᬶᬩ᭄ᬫᬓ᭄ᬩᬸᬃ᭞ᬫ᭄ᬮᭂᬘᬢ᭄ᬓᬲ᭄ᬯᬃᬕ᭄ᬕᬦ᭄᭞ᬧᬦ᭄ᬢᭂᬲ᭄ᬗᬗ᭄ᬕᭀᬲᬃᬯ᭄ᬯᬫᬡᬶᬓ᭄᭞ᬜᬦ᭄ᬤᬂᬲᬸᬗ᭄ᬲᬸᬂ᭞ᬳᬗ᭄ᬕᭀᬦ᭄ᬳᬃᬘ᭄ᬘᬧᬚ᭄ᬦᭂ᭠

ᬗᬦ᭄᭟ᬩᬩᬦ᭄ᬢᭂᬦ᭄ᬲᬫᬶᬯᬸᬲ᭄ᬫᬸᬗ᭄ᬕᬄ᭞ᬧᬸᬧᬸᬢ᭄ᬢᭂᬓᬦᬶᬂᬧᬗᬶᬭᬶᬂ᭞ᬫᬚᬚᬃᬲᬵᬫ᭄ᬧᬸᬦ᭄ᬫᬲᭀᬭᭀᬄ᭞ᬳᬧᬦ᭄ᬢᬸᬓᬂᬯᬢᬶᬦ᭄ᬯᬢᬶᬦ᭄᭞ᬦᬶᬗ᭄ᬓᬳᬂᬩᬦ᭄ᬢᭂᬦ᭄ᬰᬸᬘᬶ᭞ᬧᬥᬢ᭄ᬯᬭᬓᬦ᭄ᬢᬶᬢᬸᬥᬸᬄ᭞ᬫᬗ᭄ᬩᭂᬓᬶᬦ᭄ᬕᬭᬸ᭠

ᬕ᭞ᬲᭀᬭᭀᬄᬦᬾᬦᬾᬩ᭄ᬘᬶᬓ᭄ᬩ᭄ᬘᬶᬓ᭄᭞ᬲᬫᬶᬧᬸᬧᬸᬢ᭄᭞ᬓᬲᬶᬭᬢᬦ᭄ᬳᬦ᭄ᬢᬸᬓ᭄ᬫ᭄ᬧᭂᬳᬦ᭄᭟ᬧᬥᬡ᭄ᬟᬢᬶᬕᬫᬯᬾᬤ᭄ᬟ᭞ᬯᬢᭂᬓ᭄ᬧᬶᬦᬶᬢᬸᬯᬾᬂᬮᬶᬗ᭄ᬕᬶᬄ᭞ᬲᬵᬫ᭄ᬧᬸᬦ᭄ᬫᬗ᭄ᬭᬗ᭄ᬲᬸᬓ᭄ᬧᬗᬗ᭄ᬕᭀ᭞ᬓ

[᭙ 9A]

ᬫ᭄ᬧᬸᬄᬯᬵᬲ᭄ᬢ᭄ᬭᬲᬃᬯ᭄ᬯᬧᬸᬢᬶᬄ᭞ᬲ᭄ᬮᬶᬫ᭄ᬧᭂᬢ᭄ᬫᬕᬦᬶᬢ᭄ᬭᬶ᭞ᬫᬳᬦ᭄ᬢᬶᬗᬦ᭄ᬢᬶᬂᬫᬓ᭄ᬢᬸ᭞ᬲᬵᬫ᭄ᬧᬸᬦ᭄ᬫᬓᬾᬱᬪ᭄ᬭᬵᬡ᭞ᬳᬯᭀᬃᬮᬯᬦ᭄ᬘᬸᬥᬫᬡᬶ᭞ᬲᬓ᭄ᬱᬢ᭄ᬯᬶᬓᬸ᭞ᬭᬯᬸᬄᬲᬓᬶᬂᬩ᭄ᬭᬵᬳ᭄ᬫᬮᭀᬓ᭟ᬤᬾᬭᬾᬂᬗᬯᬶᬚᬶᬮᬂᬯᬾ

ᬤ᭄ᬟ᭞ᬫ᭄ᬮᭂᬂᬫᬵᬋᬧ᭄ᬓᬗᬶᬦ᭄᭞ᬫᬦᬸᬚᬸᬦᬾᬓᬢᭀᬦ᭄ᬩᭀᬮᭀᬂ᭞ᬢ᭄ᬮᬲ᭄ᬲᬶᬦᬫ᭄ᬬᬦ᭄ᬫᬓᬜ᭄ᬘᬶᬂ᭞ᬲᬵᬫ᭄ᬧᬸᬦ᭄ᬫᬳᬯᬓ᭄ᬲ᭄ᬧᬶ᭞ᬤᬰᬾᬦ᭄ᬤ᭄ᬭᬶᬬᬦᬾᬫᬦᬸᬗ᭄ᬓᬸᬮ᭄᭞ᬲᬶᬤ᭄ᬟᬫᬳᬯᬓ᭄ᬩᭀᬮᭀᬂ᭞ᬧᬥᬓᬲᬶᬫ᭄ᬧᭂ

ᬦᬂᬲᬫᬶ᭞ᬫᬸᬮᬶᬄᬧᬢᬸᬄ᭞ᬧᬦᬸᬚᬸᬦᬾᬓᬢᭀᬦ᭄ᬬ᭟ᬭᬭᬶᬲ᭄ᬫᬗᬸᬜ᭄ᬘᬭᬂᬯᬾᬤ᭄ᬟ᭞ᬢᬸᬯᬶᬢ᭄ᬯᬄᬯᬶᬓᬸᬦᬵᬕᬭᬶ᭞ᬧᬢᬗᬦ᭄ᬳᬍᬧ᭄ᬗ᭄ᬕᭂᬮᭀᬄ᭞ᬜᬦ᭄ᬤᬂᬢᬸᬮᬤ᭄ᬳᬚᬓ᭄ᬲᬫᬶ᭞ᬯᬶᬭᬫᬦᬾᬩ᭄ᬘᬶᬓ᭄᭞᭠

ᬤᬩ᭄ᬤᬩ᭄ᬩᬫ᭄ᬩᬦ᭄ᬳᬮᬸᬲ᭄ᬍᬫᬸᬄ᭞ᬓᬤᬶᬕ᭄ᬋᬳᬶᬗ᭄ᬓᬧᬢ᭄᭞ᬜᬦ᭄ᬤᬂᬫᬯᭀᬭᬶᬂᬳ᭄ᬬᬂᬯᬶᬥ᭞ᬓ᭠ᬤᬶᬲᬵᬦ᭄ᬢᬸᬦ᭄᭞ᬳᬮᬸᬲ᭄ᬓᬢᬶᬩᬦᬦ᭄ᬳᬸᬤᬦ᭄᭟ᬦᬾᬫᬫᬯᭀᬲ᭄ᬭᬭᬶᬲ᭄ᬦᬶᬫ᭄ᬩᬮ᭄᭞ᬘᭀᬓᭀᬃᬤ᭄ᬟᬩ᭄ᬢᬾ

